ИНФОРМАЦИЈА
во врска со временската рамка за ко-креирање на новиот Национален акциски план за Партнерство за отворена власт
(точка 3 од Дневниот ред на 6-та седница на Советот за Партнерство за отворена власт)

Со цел обезбедување навремено и усогласено планирање на процесот на ко-креирање на новиот Национален акциски план за Партнерство за отворена власт (во натамошниот текст: новиот НАП за ПОВ), Министерството за јавна администрација, како надлежна институција и координатор на иницијативата Партнерство за отворена власт, ја подготви оваа информација за Советот за ПОВ.
Информацијата има за цел да ги појасни важечките правила и рокови на меѓународната иницијатива за Партнерство за отворена власт (меѓународната иницијатива за ПОВ), во однос на должината и периодите за доставување на националните акциски планови; да ги прикаже можните опции за временската рамка за подготовка, ко-креирање и усвојување на новиот НАП за ПОВ; и да овозможи Советот за ПОВ да заземе информиран став во однос на тоа кон кој период за доставување ќе се стреми Република Северна Македонија и кога е најсоодветно да започне процесот на ко-креирање.
[bookmark: _Hlk215737012][bookmark: _Hlk215737653][bookmark: _Hlk215736801][bookmark: _Hlk215737167]Важечки правила на меѓународната иницијатива за ПОВ и статус на тековниот НАП за ПОВ. Согласно важечките правила на меѓународната иницијатива за ПОВ, тековниот НАП за ПОВ 2024–2026 на Република Северна Македонија се смета за план во „јунски период за доставување“ (June delivery window). Иако тековниот НАП за ПОВ беше формално доставен во февруари 2024 година, меѓународната иницијатива за ПОВ го третира како да е доставен во јуни 2024 година, во согласност со важечките правила за должината на акциските планови и периодите за доставување. Оттука, согласност со овие правила, спроведувањето на тековниот НАП за ПОВ формално трае до 30 јуни 2026 година.
Во однос на новиот цклус на планирање и ко-креација, меѓународната иницијатива за ПОВ на  земјите членки им дава флексибилност  за достава на новиот акциски план и тоа: до 6 (шест) месеци пред или до 2 (два) месеци по завршувањето на периодот на спроведување на тековниот акциски план (доколку сакаат да го задржат истиот прозорец за доставување).
Можни опции за временска рамка за новиот НАП за ПОВ. Во случајот на Република Северна Македонија, постојат следниве можни опции за утврдување на временската рамка за ко-креирање и доставување на новиот НАП за ПОВ и тоа:
1. Задржување на јунскиот период за доставување
· [bookmark: _Hlk215737719]Новиот НАП за ПОВ може да се достави во периодот од 31 декември 2025 година до 31 август 2026 година. Во овој случај, новиот НАП за ПОВ би започнал со имплементација на 30 јуни 2026 година и би траел до 30 јуни 2028 година.
2. Преминување на декемвриски период за доставување
· Новиот НАП за ПОВ би можел да се достави во периодот од 31 август 2026 година до 28 февруари 2027 година, при што формално би припаѓал на декемврискиот период. Во овој случај, новиот НАП за ПОВ би започнал на 31 декември 2026 година и би траел до 31 декември 2028 година.
3. Понатамошно поместување, нов јунски период за доставување
· Новиот НАП за ПОВ би можел да се достави и во периодот од 31 декември 2026 година до 30 јуни 2027 година. Тогаш спроведувањето на новиот НАП за ПОВ би започнало на 30 јуни 2027 година и би завршило на 30 јуни 2029 година.
Според правилата на меѓународната иницијатива за ПОВ, само доколку новиот НАП за ПОВ не биде доставен до 30 јуни 2027 година, Република Северна Македонија би постапувала спротивно на утврдениот меѓународен ПОВ процес. 
Оваа флексибилност овозможува: 
· процесот на ко-креирање на новиот НАП за ПОВ да започне уште во текот на 2025 година или во текот на 2026 година, зависно од тоа дали се сака да се обезбеди непрекинато продолжување на имплементацијата по завршувањето на тековниот план, или да се остави разумен временски простор меѓу двата циклуса; 
· да се планира подолг, поинклузивен и структуриран процес на ко-креирање (со пошироки консултации и подлабока подготовка), без ризик од отстапување од меѓународните ПОВ правила, доколку се почитуваат наведените рокови.
III. Предлог насока за расправа и одлучување на Советот за ПОВ
Имајќи ги предвид наведените можности и и досегашното искуство и воспоставените стандарди за ко-креирање , се предлага Советот за ПОВ:
1. да ја утврди за кој период на доставување ќе се стреми Република Северна Македонија (јуни 2026, декември 2026 или јуни 2027); и
2. врз основа на таа одлука да ја дефинира приближната временска рамка за започнување и спроведување на процесот на ко-креирање на новиот НАП за ПОВ.
3. да предложи членови на работна група од редот на членовите на Советот за ПОВ за подготовка на потребните активности ко-креирање на новиот НАП за ПОВ (детална временска рамка, пријави, критериуми, приоритетни опбласти и итм)
Оваа одлука ќе овозможи Министерството за јавна администрација и Советот за ПОВ навремено да го испланираат процесот, да обезбедат квалитетни и инклузивни консултации и да го задржат високото ниво на усогласеност на државата со правилата и добрите практики на меѓународната иницијатива за ПОВ.
